გ ა ნ ა ც ხ ა დ ი 
2023 წლის საუკეთესო პრაქტიკის პროგრამაში მონაწილეობაზე
დუშეთის მუნიციპალიტეტი

1. პრაქტიკის/ინიციატივის სათაური: 
(სათაურში მოკლედ უნდა მიეთითოს პროექტის შინაარსი) 
მოქალაქეთა გაძლიერება ადგილობრივ მმართველობაში მდგრადი განვითარების მიზნით

2. თემატიკა: 
(გამოცხადებული საკონკურსო თემის დასახელება)
მოქალაქეთა მონაწილეობა, ადგილობრივი საბიუჯეტო პროცესის გამჭვირვალობა, ანგარიშვალდებულება;

3. პრაქტიკის/ინიციატივის ავტორი/ინიციატორი: 
(მუნიციპალიტეტი, საერთაშორისო არასამთავრობო ორგანიზაცია, ადგილობრივი არასამთავრობო ორგანიზაცია, ადგილობრივი მოსახლეობა). 
დუშეთის მუნიციპალიტეტი, ადგილობრივი სამოქალაქო ორგანიზაცია განათლების განვითარების და დასაქმების ცენტრთან პარტნიორობით
4. მუნიციპალიტეტის ზოგადი მონაცემები: 
(ძირითადი/ზოგადი ინფორმაცია მუნიციპალიტეტის შესახებ: დასახელება, გეოგრაფიული მდებარეობა, მოსახლეობის რაოდენობა, და ა.შ. მაქსიმუმ ნახევარი გვერდი)

დუშეთის მუნიციპალიტეტი აღმოსავლეთ საქართველოში, მცხეთა-მთიანეთის რეგიონში მდებარეობს. მუნიციპალიტეტის საერთო ფართობია 2981.5 კმ². ფართობის მიხედვით ის აღმოსავლეთ საქართველოს ყველაზე დიდი, ხოლო ქვეყნის მასშტაბით სიდიდით მეორე მუნიციპალიტეტია.
დუშეთის მუნიციპალიტეტი თვითმმართველი თემია. ის ერთ ქალაქს (ქ. დუშეთი), ორ დაბასა (ჟინვალი, ფასანაური) და 288 სოფელს აერთიანებს. მართვის ოპტიმიზაციისათვის დუშეთის მუნიციპალიტეტი დაყოფილია 18 ადმინისტრაციულ ერთეულად .
საქართველოს მთავრობის დადგენილებით, 280 დასახლებას, მათ შორის, 2 დაბასა და 278 სოფელს მინიჭებული აქვს მაღალმთიანი დასახლების სტატუსი. სოფლების უმეტესი ნაწილი ადმინისტრაციული ცენტრიდან მნიშვნელოვანი მანძილითაა დაცილებული. რთული რელიეფის და კლიმატური პირობების გათვალისწინებით, ცალკეულ დასახლებებთან საავტომობილო მიმოსვლა ხშირად ფერხდება. მაღალმთიანი დასახლებების ნაწილი (პირიქითა ხევსურეთის სოფლები) კავკასიონის ქედის ჩრდილოეთ ფერდობზეა განფენილი და მათთან დამაკავშირებელ საავტომობილო გზაზე მოძრაობა ზამთრის დადგომასთან ერთად წყდება.
დუშეთის მუნიციპალიტეტის მოსახლეობა საქართველოს სტატისტიკის ეროვნული სამსახურის მონაცემების მიხედვით 2023 წლის 1 იანვრის მდგომარეობით 26,7 ათასი ადამიანია, საიდანაც 10.6 ათასი (39.7%) ცხოვრობს ქალაქის ტიპის დასახლებებში, 16.1 ათასი (60.3%) კი - სოფლად. 2022 წლის პირველი იანვრისათვის დაფიქსირებულ მაჩვენებელთან შედარებით მოსახლეობის საერთო რიცხოვნობა გაზრდილია 2.3%-ით. ბოლო ხუთი წლის მაჩვენებელთან (8.8 კაცი/კვ.კმ-ზე) შედარებით, ასევე, გაზრდილია მოსახლეობის სიმჭიდროვეც და 2023 წლის პირველი იანვრისათვის ის 9 კაცს შეადგენს 1კვ.მ.-ზე.


5. მუნიციპალიტეტის მახასიათებლები: 
(გარემოებები, რომლებიც გავლენას ახდენს მუნიციპალიტეტის საქმიანობაზე)

· შიდა ფაქტორები - იმ გარემოებების აღწერა, რომელიც გავლენას ახდენს საუკეთესო პრაქტიკის კონკურსში წარდგენილი პროექტის განხორციელებაზე, მაგ.: საჯარო მოხელეების კვალიფიკაცია, ფინანსური რესურსი, ტექნიკური შესაძლებლობები და ა.შ.;
დუშეთის მუნიციპალიტეტის მერიაში დასაქმებული სათანადო კვალიფიკაციის საკმარისი საკადრო რესურსი; მუნიციპალიტეტს აქვს ინოვაციური პრაქტიკის დანერგვის კარგი გამოცდილება, მუნიციპალიტეტი აქტიურად მონაწილეობს სხვადასხვა განვითარების პარტნიორების პროექტებში; მუნიციპალიტეტს გააჩნია საკმარისი მატერიალურ-ტექნიკური შესაძლებლობები მსგავსი პროექტების განსახორციელებლად;  
· გარე ფაქტორები - ეკონომიკური, სოციალური და პოლიტიკური მდგომარეობა, ასევე, მუნიციპალიტეტის საქმიანობაზე გავლენის მქონე სხვა ფაქტორები (მნიშვნელოვან სატრანზიტო გზასთან სიახლოვე, მსხვილ საერთაშორისო პროექტში ჩართულობა და ა.შ.), რომლებსაც შეეძლო გავლენა მოეხდინა პროექტის განხორციელებაზე;
არასამთავრობო სექტორის და ახალგაზრდების დაინტერესება და მონაწილეობა პროგრამის განხორიციელების პროცესში; სტაბილური რაოდენობის ურბანული მოსახლეობა ბოლო წლების განმავლობაში. სასოფლო ტიპის დასახლებათა ნაწილის, განსაკუთრებით მაღალმთიან დასახლებათა დეპოპულაცია და  დასახლებების დიდი რაოდენობა მცირე მოსახლეობით; დასახლებათა დიდი ნაწილის მნიშვნელოვანი დაცილება ადმინისტრაციულ ცენტრთან, რთული რელიეფი, რეგიონთან და ქვეყანასთან შედარებით მაღალი მედიანური ასაკი; თვითმმართველობის განხორციელების პროცესში მოქალაქეთა მონაწილეობის «ტრადიციის» არარსებობა და ა.შ.

6. პრაქტიკის/ინიციატივის მოკლე აღწერა: 
 (მაქსიმუმ ერთი გვერდი. მნიშვნელოვანია, რომ შინაარსი მოიცავდეს შემდეგ სავალდებულო საკითხებს)

· გამოწვევა - პრობლემის მნიშვნელოვანი გარემოებების მითითება;
მოქალაქეთა მონაწილეობა ადგილობრივი გადაწყვეტილების პროცესში ადგილობრივი დემოკრატიის ერთ-ერთ მთავარი მახასიათებელია, რადგანაც სწორედ მუნიციპალური მართვის ორგანოების უფლებამოსილებას წარმოადგენს მოქალაქეთა პირველადი  საჭიროებების გადაწყვეტა. მიუხედავად იმისა, რომ ადგილობრივი თვითმმართველობის კოდექსი განსაზღვრავს მოქალაქეთა მონაწილეობის კონკრეტულ ფორმებს, ადგილობრივი თვითმმართველობის განხორციელებაში მოსახლეობის ჩართვის საკითხი დუშეთის მუნიციპალიტეტში დიდ გამოწვევას წარმოადგენს. 
ევროპის საბჭოს მინისტრთა კომიტეტის CM/Rec(2009)7–ის თანახმად, არსებობს 5 გარემოება, რაც განაპირობებს მოქალაქეთა წარმატებულ მონაწილეობას გადაწყვეტილების მიღების პროცესში. მონაწილეობა ძალიან წარმატებულია როდესაც მოქალაქეებს: 
1. აქვთ შესაძლებლობა,
2. აქვთ სურვილი
3. აქვთ უფლებამოსილება
4. ეძახიან
5. პასუხობენ
დღეისათვის დუშეთის მუნიციპალიტეტში მოქალაქეთა აქტივობის დაბალი დონე სხვადასხვა ფაქტორებით არის განპირობებული, თუმცა უმეტეს შემთხვევაში პროცესის ხელისშემშლელი ფაქტორები შესაძლოა დაყვანილი იქნეს მოცემული ჩამონათვალის პირველ ორ ელემენტზე. 1. მოქალაქეთა მნიშვნელოვანი ნაწილი თვლის, რომ ადგილობრივი თვითმმართველობა ვერ გადაჭრის მათ პრობლემებს; 2. მოქალაქეები არ ფლობენ საკმარის ინფორმაციას და ცოდნას ადგილობრივი თვითმართველობების საქმიანობაზე, მოქალაქეთა ჩართულობის  მნიშვნელობასა და შესაძლებლობებზე.
საგულისხმოა ისიც, რომ არ არსებობს «ტრადიციად ქცეული», ხანგრძლივი დროის განმავლობაში გამოყენებული თანამშრომლობის და თანამონაწილეობის მდგრადი ფორმები. თანამონაწილეობის წარმატებული მაგალითები წარსულში უმეტესად ეპიზოდურ ხასიათს ატარებს. შესაძლოა ითქვას, რომ ჩვენს ქვეყანაში მოქალაქეთა ჩართულობის მექანიზმები ჩამოყალიბების ადრეულ ეტაპზეა. როგორც მოსახლეობა, ისე თვითმმართველობის ორგანოები სწორედ ახლა იწყებენ იმ უნარ-ჩვევების გამომუშავებას, რაც საჭიროა ადგილობრივი პოლიტიკის, ინიციატივების, საბიუჯეტო პროგრამებისა და კონკრეტული ღონისძიებების შესახებ თანმიმდევრული, შედეგიანი ფართო დისკუსიის გასამართად.

· წარსული გამოცდილება - როგორ ხდებოდა გამკლავება აღნიშნულ პრობლემასთან და რა უშლიდა ხელს მის აღმოფხვრას;
წარსულში მუნიციპალიტეტი იყენებდა საქართველოს თვითმმართველობის კოდექსით რეგლამენტირებულ ჩართულობის ფორმებს (სამოქალაქო მრჩეველთა საბჭო, დასახლების საერთო კრება და ა.შ.) ამავე დროს, მუნიციპალიტეტი სხვადასხვა საკითხის განსახილველად ხშირად მიმართავდა «არაფორმალურ», საინფორმაციო-საკონსულტაციო შეხვედრებს სხვადასხვა დასახლების მოსახლეობასთან. მუნიციპალიტეტის მერთან შექმნილია ახალგაზრდული მრჩეველთა საბჭო, შეზღუდული შესაძლებლობების პირთა საკითხებზე მომუშავე საბჭო და სხვა სათათბირო ორგანოები, რომელთა შემადგენლობაშიც მონაწილეობენ საზოგადოების სხვადასხვა ჯგუფის წარმომადგენლები. ბიუჯეტირების პროცესში ფართო საზოგადოების მონაწილეობის უზრუნველსაყოფად მუნიციპალიტეტს წარსულში არ გამოუყენებია წარმოდგენილი პროექტის ანალოგიური ან სხვა მსგავსი მექანიზმი.

· პასუხი არსებულ გამოწვევაზე - მოკლე აღწერა და მიღწეული შედეგი
მონაწილეობითი ბიუჯეტირება, რომლის მნიშვნელოვან შემადგენელ ნაწილს დასახლების საერთო კრების მოწყობა წარმოადგენს, გადაწყვეტილების მიღების პროცესში მოსახლეობის ჯგუფების ქმედითი ჩართულობის ინსტრუმენტია. პროექტით განხორციელებული ღონისძიებები სწორედ მოქალაქეთა გაძლიერებას, მონაწილეობით ბიუჯეტირებაში მათ მიერ საკუთარი როლის სათანადოდ აღქმას და პრაქტიკული გამოცდილების მიღებას ემსახურებოდა. 


7.  განხორციელებული პრაქტიკის/კონკრეტული ინიციატივის დეტალური აღწერა:
(გამოწვევის გამკლავების მიზნით გაწეული სამუშაო. გთხოვთ, პრაქტიკის აღწერისას თანმიმდევრულად მიყვეთ ქვემოთ ჩამოთვლილ პუნქტებს)

· პროექტის შინაარსი;
პროექტის მთავარ ამოცანას, მონაწილეობითი ბიუჯეტირების და სახელისუფლებლო სტრუქტურების ანგარიშვალდებულების ინოვაციური მოდელის დანერგვა წარმოადგენდა. მოდელი, რომელიც მოსახლეობის ფორუმის სახელწოდებითაა ცნობილი, ითვალისწინებდა თემში არსებული პრობლემების განხილვის, მათ გადაჭრაზე ორიენტირებული იდეების განვითარების, პრიორიტეტების განსაზღვრის, ბიუჯეტის შემუშავების და შესრულების მონიტორინგის პროცესში ერთდროულად 100-150 პირის მობილიზებას და ჩართვას. 

მოსახლეობის ფორუმის ორგანიზების პროცესი შემდეგი ეტაპებისაგან შედგებოდა:

 
1. დასახლების საერთო კრების საორგანიზაციო კომიტეტის შექმნა – დუშეთის მუნიციპალიტეტში 11 ადამიანისგან დაკომპლექტდა საორგანიზაციო კომიტეტი, რომლის წევრებიც შეძლებისდაგვარად  ფართო  და  მრავალფეროვანი  საზოგადოებას წარმოადგენდნენ. მაგ.  სხვადასხვა ასაკის, პროფესიის და თანამდებობის პირები, რომლებიც განსხვავდებოდნენ მუნიციპალიტეტში  ცხოვრების  ხანგრძლივობის და სხვა მახასიათებლებით. საორგანიზაციო კომიტეტის შემადგენლობა დამტკიცდა მერის მიერ გამოცემული ბრძანებით. 
 
საორგანიზაციო კომიტეტის წევრები კოორდინაციას უწევდნენ როგორც მოსახლეობის ფორუმის საორგანიზაციო საკითხების მოგვარებას, ისე  მისი დასრულების შემდეგ გამოკვეთილი იდეების, ინიციატივების დახვეწას. 

კონკრეტულად უშუალოდ მათ მიერ იქნა განსაზღვრული:
–  	დასახლების საერთო კრების ჩატარების ადგილი, დრო და მონაწილეთა სია;
–  	მუნიციპალიტეტისთვის  პრიორიტეტული სფეროები, რომლის ირგვლივაც ფასილიტატორების დახმარებით ფორუმის მონაწილეებმა მცირე სამუშაო ჯგუფებში იმსჯელეს პრობლემებზე და მათი გადაჭრის გზებზე;

2. ფასილიტატორების შერჩევა და მომზადება – მოსახლეობის ფორუმის ფასილიტაციისთვის დუშეთის მუნიციპალიტეტის მოსახლეობისა და სახელმწიფო დაწესებულებების სპეციალისტებისაგან შეირჩა 9 მოხალისე ფასილიტატორი და 9 სფეროს სპეციალისტი/ექსპერტი, რომელთაც მოდერაცია გაუწიეს მოსახლეობის ფორუმს მისი მსვლელობის პროცესში. 

3. დასახლების საერთო კრებების ახალი მეთოდოლოგიით ორგანიზება და მოსახლეობის ფორუმის პრაქტიკაში დანერგვა – ფორუმი წარიმართა წინასწარ მომზადებული დღის წესრიგით და მისი ხანგრძლივობა სულ 5 საათს შეადგენდა. მონაწილეები საორგანიზაციო კომიტეტის მიერ თვითმმართველობის წარმომადგენლებთან კონსულტაციების საფუძველზე წინასწარ იქნენ განაწილებულნი 9 მცირე სამუშაო ჯგუფში და იმუშავეს შემდეგ პრიორიტეტულ მიმართულებებზე: ინფრასტრუქტურა, კულტურა, ჯანდაცვა  და სოციალური დაცვა, ეკონომიკური განვითარება, ტურიზმი, განათლება, ახალგაზრდობა, სპორტი, გარემოს დაცვა. 

4. სამუშაო ჯგუფის წევრები მსჯელობდნენ სფეროში არსებულ პრობლემებზე, გამოწვევებზე, რესურსების მობილიზების წყაროებზე, სამიზნე აუდიტორებზე, პრობლემის გადაჭრის გზებზე.  
მოსახლეობის ფორუმის დასკვნით ეტაპზე, მცირე ჯგუფების ნამუშევრები წარდგენილ იქნა მონაწილეთა დიდი ჯგუფისთვის, შედეგების შეჯამების, მონაწილე ინდივიდების ცალკეული უკუკავშირის, შენიშვნების და რეკომენდაციების მიღების მიზნით. 


5. 2024 წლის ბიუჯეტში გასათვალისწინებელი სარეკომენდაციო იდეების დოკუმენტის მომზადება და წარდგენა – ფორუმის დასრულების შემდეგ  საორგანიზაციო კომიტეტის წევრებმა და ფასილიტატორებმა შეიმუშავეს დოკუმენტი წინასწარ მომზადებული ფორმის მიხედვით. აღნიშნული დოკუმენტი საორგანიზაციო კომიტეტის წევრების მიერ განსახილველად და მომდევნო წლის ბიუჯეტში გასათვალისწინებლად წარედგინა მუნიციპალიტეტის მერს. დოკუმენტის წარდგენის პარალელურად მოეწყო განხილვები და დებატები, რათა შეთავაზებული წინადადებები მაქსიმალურად ყოფილიყო გათვალისწინებული მომდევნო წლის ბიუჯეტში.
 
6. საანგარიშგებო ფორუმის ორგანიზება – აღნიშნული ფორუმი მოეწყო მას შემდეგ, რაც დასრულდა 2024 წლის ბიუჯეტზე მუშაობა. საანგარიშგებო ფორუმი იყო ეფექტიანი ინსტრუმენტი მუნიციპალიტეტის მერის მხრიდან მოსახლეობის წინაშე ანგარიშგებისთვის. აღნიშნული ფორუმის საშუალებით მუნიციპალიტეტის მერმა და საკრებულოს თავმჯდომარემ მოსახლეობას 2024 წლის ბიუჯეტი წარუდგინეს. ამავე შეხვედრაზე მოქალაქეებს საშუალება ჰქონდათ მოესმინათ პირველი პირებისაგან არგუმენტები და უკუკავშირი იმ საკითხების შესახებ, რომელთა გათვალისწინებაც ვერ მოხერხდა ხსენებულ ბიუჯეტში. 
 
საანგარიშგებო ფორუმზე მოწვეული იქნა ყველა ის  პირი, ვინც დასახლების მოსახლეობის ფორუმში მონაწილეობა მიიღო. ღონისძიების შესახებ ინფორმაცია ასევე მიეწოდათ მუნიციპალიტეტის სხვა მაცხოვრებლებს, რომლებიც არ ესწრებოდნენ კრებას, მაგრამ  დაინტერესებული იყვნენ მომავალი წლის ბიუჯეტის გაცნობით. საერთო ჯამში საანგარიშგებო ფორუმს 281 პირი დაესწრო. 


· აქტივობათა გეგმა/გრაფიკი (გთხოვთ წარმოადგინოთ ცხრილის სახით);
1. დასახლების საერთო კრების საორგანიზაციო კომიტეტის წევრების და ფასილიტატორების შერჩევა - 1 თებერვალი - 2 მარტი, 2023 
2. საორგანიზაციო კომიტეტის წევრების მოსამზადებელი ტრენინგის  ორგანიზება – 9 მარტი 2023
3. ფასილიტატორების მოსამზადებელი ტრენინგის  ორგანიზება – 12 აპრილი, 2023
4. ბიუჯეტის პრიორიტეტების განსაზღვრა საორგანიზაციო კომიტეტის წევრების მიერ - მაისი, 2023 
5. მოსახლეობის ფორუმის ორგანიზება –  17 ივლისი, 2023
6. სარეკომენდაციო იდეების დამუშავება 2024 წლის  ბიუჯეტისთვის - აგვისტო, სექტემბერი, 2023
7. საანგარიშგებო ფორუმის ორგანიზება მოსახლეობასთან - 24 ოქტომბერი, 2023

· პროექტის განხორციელებისათვის მიღებული/გაფორმებული გადაწყვეტილებების, ან პროექტთან დაკავშირებული დოკუმენტების ჩამონათვალი (მუნიციპალიტეტის რელევანტური სტრატეგიული დოკუმენტები, განვითარების გეგმა, ბრძანებები, განკარგულებები, დადგენილებები, რეზოლუციები, შეხვედრის ოქმები, ინსტრუქციები და ა.შ.). 
· აღნიშნული დოკუმენტაცია თან უნდა დაერთოს განაცხადის შევსებულ ფორმას;

თან ერთვის:
დუშეთის მუნიციპალიტეტის მერის ბრძანება ბ132,1322306124 მონაწილეობითი ბიუჯეტის სამუშაო ჯგუფის (საორგანიზაციო კომიტეტის) შექმნის და მის შემადგენლობის განსაზღვრის თაობაზე.
მოსახლეობის ფორუმის შედეგად შემუშავებული რეკომრენდაციების დოკუმენტი.

· ინფორმაცია მოქალაქეების, სხვადასხვა ორგანიზაციებისა და ინსტიტუციების   (მ.შ. მიზნობრივი და მოწყვლადი ჯგუფების, უმცირესობების, ქალების, ახალგაზრდების, ადგილობრივი სათემო ორგანიზაციების, არასამათავრობო სექტორის წარმომადგენლების, დასახლების საერთო კრების, მერის მრჩეველთა საბჭოს, კერძო სექტორის წარმომადგენლების, საჯარო დაწესებულებების და სხვა) ჩართულობის შესახებ;

სულ ორივე ფორუმს დაესწრო მუნიციპალიტეტის 313 მაცხოვრებელი (241 ქალი, 72 კაცი), მათგან :
-   	 82 ახალგაზრდა 16-დან 29 წლამდე (58 ქალი, 24 კაცი),
-   	2 სათემო ორგანიზაციის და 3 სამოქალაქო ორგანიზაციის წარმომადგენელი
-   	 7 მერიის მრჩეველთა საბჭოს წევრი;
-   	 4 კერძო (ბიზნეს) სექტორის წარმომადგენელი;
-   	138 საჯარო დაწესებულების წარმომადგენელი;
-   	149 საგანმანათლებლო დაწესებულებების წარმომადგენლები (სკოლების, სკოლამდელი აღზრდის დაწესებულებების წარმომადგენლები

· ინფორმაცია პროექტისთვის გამოყენებული რესურსის შესახებ. მ.შ.: 
ა) ადამიანური რესურსი - საკუთარი/არასაკუთარი;

· ფასილიტატორი – 19 პირი (მუნიციპალიტეტის წარმომადგენელი)
· მცირე ჯგუფების სამუშაო თემის სპეციალისტი – 9 პირი (მუნიციპალიტეტის წარმომადგენელი)
· საორგანიზაციო კომიტეტის წევრი – 11 პირი (მუნიციპალიტეტის, ბიზნესის და სამოქალაქო სექტორის წარმომადგენელი)
· პროექტის გუნდის წევრები - 4 პირი (სამოქალაქო ორგანიზაცია EDEC-ის წარმომადგენელი)

ბ) ფინანსური - მუნიციპალიტეტის ბიუჯეტი/დონორის დახმარება;

სულ 9,577.62 ლარი, აქედან:

· 1,611.12 ლარი – დასახლების საერთო კრების საორგანიზაციო კომიტეტის წევრების შერჩევა და მომზადება; 
· 2,040.25 ლარი – ფასილიტატორთა შერჩევა და მომზადება; 
· 5,926.25 ლარი - მოსახლეობის ფორუმის ორგანიზება.


გ) გამოყენებული მატერიალურ-ტექნიკური რესურსი;

	სივრცე, რომელიც აღჭურვილი იყო ფორუმის ორგანიზებისათვის საჭირო ტექნიკური საშუალებებით, კერძოდ: პროექტორი, ეკრანი, გახმოვანების სისტემა. ღონისძიება მოეწყო დუშეთის მუნიციპალიტეტის კულტურის სახლში. 

· პროექტის განხორციელების პროცესში გამოკვეთილი პრობლემებისა და მათი გადაჭრის გზების აღწერა;
როგორც უკვე ავღნიშნეთ, პროექტი წარმოადგენდა ინოვაციას დუშეთის მუნიციპალიტეტის ორგანოებისათვის, ასევე პროექტის სამიზნე აუდიტორიისათვის. ძირითადი სირთულე უკავშირდებოდა მოქალაქეთა დაინტერესებას, მოქალაქეთა საკმარისად დიდი ჯგუფის მობილიზებას. სირთულის გადაჭრისათვის გამოყენებული გზები/საშუალებები მოცემულია განხორციელებული პრაქტიკის დეტალური აღწერის ნაწილში.

· ინფორმაცია იმ პარტნიორების შესახებ, ვინც ჩართულნი იყვნენ პროექტის დაგეგმვის, ან განხორციელების ეტაპზე; 
განათლების განვითარების და დასაქმების ცენტრის გარდა, დუშეთის მუნიციპალიტეტის მერიის პარტნიორი იყო ააიპ „ძალადობისგან დაცვის მცხეთა–მთიანეთის ქსელის რეგიონული კომიტეტი“. ორგანიზაცია 2006 წელს დაფუძნდა და მისი საქმიანობის სფეროა: გენდერული თანასწორობა, თვითმმართველობის გაძლიერება, თემის განვითარება, ბავშვთა და ახალგაზრდების განათლება.


· სხვა დამატებითი ინფორმაცია, რაც მნიშვნელოვანი იყო პროექტის წარმატებით განხორციელებისათვის;

8. მიღწეული შედეგი და დადებითი გავლენა: 
(დეტალური, დოკუმენტირებული ინფორმაცია მიღწეული შედეგების შესახებ)

პროექტის შედეგად, დუშეთის მუნიციპალიტეტში  გაძლიერდა მოქალაქეთა შესაძლებლობები და გაიზარდა მათი ჩართულობა ადგილობრივი თვითმმართველობის პროცესში, კერძოდ:
· ინტენსიური ტრენინგის საშუალებით 35 პირი დაეუფლა სათანადო ცოდნასა და უნარებს, რომ ორგანიზება გაუწიოს თავისი თემის მაცხოვრებელთა შეკრებას საერთო მიზნისთვის, განსაზღვროს შეხვედრის ადგილი, დრო, ფორმატი, პრიორიტეტული თემები და მოაგვაროს ყველა საორგანიზაციო საკითხი. ასევე აქვს მოქალაქეთა ჯგუფების მობილიზების, მათ მიერ წამოჭრილი პრობლემების, იდეების და შეთავაზებული გადაწყვეტის გზების შესახებ ინფორმაციის თავმოყრის, დამუშავების, ადგილობრივ თვითმმართველობისთვის განსახილველად წარდგენის და ადგილობრივ ბიუჯეტში ცვლილებების ადვოკატირების ცოდნა, უნარი და პრაქტიკული გამოცდილება; 
· დუშეთის მუნიციპალიტეტში მცხოვრებმა 108 პირმა ერთჯერადად მიიღო მონაწილეობა მის თემში არსებული პრობლემების და ადგილობრივი ბიუჯეტის განხილვის პროცესში დასახლების საერთო კრების განახლებული (ინოვაციური) მეთოდოლოგიის გამოყენებით.
 


9. მიღებული გამოცდილება და გაკეთებული დასკვნები:
(ამ ნაწილში მოცემული უნდა იყოს პროექტის განმახორციელებლის  რჩევები და მოკლე გზამკვლევი იმათთვის, ვინც ეცდება აღნიშნული წარმატებული პრაქტიკა დანერგოს თავის მუნიციპალიეტეტში)

· წარმატების განმსაზღვრელი ფაქტორები (მ.შ.: კონკრეტული მუნიციპალიტეტისათვის სპეციფიკური ფაქტორების ჩათვლით);
გამოწვევის კომპლექსური ხასიათიდან გამომდინარე, რთულია გამოიყოს მხოლოდ ერთი ან რამოდენიმე ფაქტორი წარმატების მისაღწევად. 

· ინფორმაცია პრაქტიკის/ინიციატივის მდგრადობის შესახებ (გთხოვთ, მიყვეთ პუნქტობრივად):
ა) პროექტის შედეგად მუნიციპალური სერვისის მიწოდებაში ასახული ცვლილება;
პროექტის განხორციელება პირდაპირ არ უკავშირდება და არ იწვევს ცვლილებას მუნიციპალური სერვისებში;

ბ) პროექტის შედეგად ადგილობრივ ბუჯეტში ასახული ცვლილება;
პროექტის შედეგად დუშეთის მუნიციპალიტეტში გათვალისწინებული იქნა დაფინანსება არაერთი საბიუჯეტო პროგრამის/ქვეპროგრამის ფარგლებში

გ) მოსახლეობის მხარდაჭერა; 
პროექტი სარგებლობდა მოსახლეობის მხარდაჭერით, რაც გამოიხატა მოქალაქეთა ფართო ჯგუფის მონაწილეობაში.

დ) შეტანილია თუ არა პროექტი მომავალი წლის ბიუჯეტში;
პროექტი შეტანილია მომდევნო წლის ბიუჯეტში

10. საკრებულოს როლი:
· პროექტის/ინიციატივის დაგეგმვის, განხორციელების, შედეგების შეფასების საკითხში;
დუშეთის მუნიციპალიტეტის საკრებულოს წევრები მონაწილეობდნენ პროექტის განხორციელებაში ფასილიტატორად.

· საუკეთესო პრაქტიკის პროგრამის კონკურსში მონაწილეობისათვის პროექტის/ინიციატივის შერჩევის საკითხში;
პროექტი შერჩეულია დუშეთის მუნიციპალიტეტის მერიის მიერ

· როგორი იყო საკრებულოში არსებული ფრაქციების დამოკიდეულება ამ პრაქტიკის/ინიციატივის მიმართ;
დადებითი

11. პრატიკასთან/ინიციატივანსთან ან ამავე საკითხთან დაკავშირებული,  სამომავლო გეგმების მოკლე  მიმოხილვა; 
მუნიციპალიტეტი გეგმავს ანალოგიური პროექტის განხორციელებას მომდევნო წლების განმავლობაში. პროექტი განხორციელდება მიღებული გამოცდილების გათვალისწინებით.

12. საკონტაქტო ინფორმაცია: 
· განაცხადის შევსებაზე პასუხისმგებელი პირის მონაცემები: სახელი, გვარი, თანამდებობა, საკონტაქტო ინფორმაცია (ტელეფონი, ელ-ფოსტა); 
· ხატია პირმისაშვილი, მერის თანაშემწე, ტელ: 592 029273, ელ.ფოსტა pirmisashvilikhatia@gmail.com,
· ნოდარ კობიაშვილი, მოწვეული სპეციალისტი სამართლებრივ საკითხებში, ტელ.: 598 192523, ელ.ფოსტა.: n.kobiashvili@gmail.com,

· პროექტის საკონტაქტო პირების მონაცემები: იმ პირთა სახელი, გვარი, სამსახურებრივი პოზიცია, ტელეფონი, ელ.ფოსტა, რომლებიც ჩართულნი იყვნენ პროექტის დაგეგმვასა და განხორციელებაში და, საჭიროების შემთქვევაში, შეუძლიათ პროექტის შესახებ დამატებითი ინფორმაცია მიაწოდონ დაინტერესებულ პირებს.

ლია კილაძე, განათლების განვითარების და დასაქმების ცენტრის გამგეობის თავმჯდომარე. ტელ: 591171771. ელ-ფოსტის მისამართი: lika_kiladze@edec.ge 

ხატია პირმისაშვილი, მერის თანაშემწე, ტელ: 592 029273, ელ.ფოსტა pirmisashvilikhatia@gmail.com

13. თანდართული დოკუმენტების/მასალების სია 
გთხოვთ განაცხადს თან დაურთოთ:
ა) პროექტის განხორციელების პროცესში შექმნილი დოკუმენტები;
ბ) პროექტთან დაკავშირებით გამოქვეყნებული ანგარიშები (მ.შ.: მერის, საკრებულოს წევრის ანგარიშები);
გ) ადგილობრივი ეკონომიკური განვითერბის გეგმა, სტრატეგია ან სხვა დოკუმენტი, რომელიც კავშირშია პროექტის განხორციელებასთან;
გ) პროექტის განხორციელების,  სხდომების, მოსახლეობასთან შეხვედრების ამსახველი ფოტო-ვიდეო მასალა ან შესაბამისი ლინკი.
1. დუშეთის მუნიციპალიტეტის მერის ბრძანება ბ132,1322306124 მონაწილეობითი ბიუჯეტის სამუშაო ჯგუფის (საორგანიზაციო კომიტეტის) შექმნის და მის შემადგენლობის განსაზღვრის თაობაზე.
2. მოსახლეობის ფორუმის შედეგად შემუშავებული რეკომენდაციების დოკუმენტი.
3. https://www.facebook.com/dusheti.gov.ge/posts/pfbid02APzeGvL3uaPrmCdELjM2t2yaHETsGibVv8h3S8w6YufF3NXXCih6Z2wNA7gbctPEl

4. https://www.facebook.com/story.php?story_fbid=672954568205635&id=100064732927132&mibextid=CDWPTG
5. https://www.facebook.com/story.php?story_fbid=732216282279463&id=100064732927132&mibextid=CDWPTG
6. https://www.facebook.com/dusheti.gov.ge/posts/pfbid0n2MsE4D2rwwiaqi5rnkxR18DJFFJkbdt7gAuGfKy9BG9EXWaR6DEEGLheg2JYSEZl
7. https://www.facebook.com/dusheti.gov.ge/posts/pfbid0zGE5TPz7GCFnZsRR8wkdpMtiyQiYptR5xq7yWxwpJ1SD3eY3r1zCA7UWZ3fssZbil
8. https://www.facebook.com/dusheti.gov.ge/posts/pfbid0GJUiDi5Si2iBV5jC68LKfLfd2bBcfRKjvboVho5wUyny64fyfrWtw6A9G9ennMkFl
9. https://www.facebook.com/dusheti.gov.ge/posts/pfbid0KRL9aZZKvj5PTZqeLCiiPs2Z8iCNWERVoHJeeJDiwm97GvgEEqPgrzemiwyFqWQBl

შევსებული განაცხადი და თანდართული დოკუმენტაცია გთხოვთ  ატვირთოთ ვებ-პორტალზე   bestpractice.nala.ge
* შენიშვნა:  განაცხადის შევსებასთან დაკავშირებით კითხვების არსებობის შემთხვევაში დაუკავშირდით ნინო ზურაბიშვილს ტელ.: 5 95 57 77 34  nzurabishvili@nala.ge ან ელენე ჩხეიძეს ტელ.: 555 23 53 33 echkheidze@nala.ge
